
DURIAN TUNGGAL 1 Feb. – Seramai 600 golongan belia menerima Anugerah Remaja 

Perdana Tahap Perak dan Gangsa Peringkat Negeri Melaka 2018. 

Majlis yang berlangsung di Dewan Kolej Yayasan Saad (KYS) baru-baru ini, 

disempurnakan Exco Komunikasi, Multimedia, Pembangunan Belia & Sukan, Kerk 

Chee Yee. 

Penganugerahan itu bermatlamat menyediakan diri remaja menghadapi cabaran ke 

arah kematangan diri dan 

penyerlahan potensi selain membentuk pembangunan remaja secara holistik melalui 

penyertaan dan pengiktirafan. 

Ia juga dapat memupuk semangat kesukerelaan serta mengiktiraf sumbangan remaja 

dalam aktiviti kemasyarakatan selain meningkatkan potensi kepimpinan remaja sebagai 

pemimpin elit muda. 



Program itu merupakan sebuah program pengiktirafan kerajaan kepada remaja 

berumur 14 hingga 25 tahun. 

Ianya melibatkan penglibatan secara aktif dalam bidang-bidang yang menyumbang ke 

arah proses kematangan diri. 

Selain itu, anugerah tersebut diadaptasikan dari program ‘The Duke of Edinburgh’s’ 

atau lebih dikenali sebagai ‘The International Award for Young People yang mula 

diperkenalkan di United Kingdom pada tahun 1956. 

Program penganugerah ini diiktiraf lebih 120 buah negara seluruh dunia termasuk 

Malaysia yang diiktiraf sebagai ahli penuh pada 6 November 2000, sekali gus diberikan 

mandat sebagai Badan Berkuasa Anugerah Kebangsaan (NAA). 

Hadir sama pada majlis itu, Timbalan Pengarah Jabatan Belia & Sukan (JBS) negeri, Siti 

Mariam Ahmad Tobias; Ketua Penolong Pegawai Daerah Melaka Tengah, Mohd Faizul Mohd 

Mokhtar dan Pengetua KYS, Tan Cheh Li. 


